
Biotik omillar va antropogen omillar 

 

Organizmlar ћayoti bir-biriga chambarchas boѓlangan. Ana shu 

barcha tirik organizmlarning bir-biriga bo’lgan ta’siri, ular orasidagi 

o’zaro munosabatlar biotik omillar deyiladi. 

Masalan, tuproќda bakteriyalar, zamburuѓlar va suv o’tlari singari 

ko’pgina mikroorganizmlar yashab, ular o’simlik va ћayvon ќoldiќlarini 

parchalaydi, ћavodagi erkin azotni to’plab, yuksak o’simliklar 

o’zlashtiradigan ћolatga keltiradi (azot to’plovchi azotobakteriyalar). 

Shuningdek, tuproќdagi yomѓir chuvalchangi ћam tuproќ strukturasini 

yaxshilashda ishtirok etadi va o’simliklar ћayotiga bevosita yoki bilvosita 

ta’sir ko’rsatadi. Tuproќda o’simliklar ћayotiga zarar keltiruvchi 

ћasharotlar va sut emizuvchi ћayvonlarning vakillari ћam uchraydi. 

Masalan, may ќo’nѓizi va kemiruvchilar o’simlik ildizini ћamda yer ustki 

ќismlarini kemirib ularni ќuritishga olib keladi. Chorva mollari 

yaylovlarda uzliksiz boќilganda o’simliklarga salbiy ta’sir ќiladi. Biroќ, 

ћayvonlar ishtirokida o’simliklar changlanadi, ularning uruѓ va mevalari 

tarќaladi. 

O’simliklarning o’zlari ћam bir-birlariga jiddiy ta’sir ko’rsatadi. Ular 

o’sadigan ћar ќanday ћududda turlar o’rtasida yoruѓlik, namlik va oziќa 

moddalari uchun uzluksiz kurash boradi. Natijada bir individ yoki turning 

o’sib rivojlanishi ikkinchi xil individ va turlarning nobud bo’lishiga olib 

keladi. Masalan, shumѓiya va zarpechak kabi gulli o’simliklarning 

vakillari pomidor, ќovun, tarvuz, bodring, uzum, beda va shu kabi 

madaniy o’simliklarda parazitlik ќilib, ularning ћosildorligini 20-30% 

gacha kamaytirib yuboradi. 



 

 Antropogen omillar 

 

Odam o’z faoliyati jarayonida tabiatga, ayniќsa, o’simliklar va 

ћayvonlar ћayotiga kuchli ta’sir ko’rsatadi. Bunga antropogen omil 

deyiladi. Insonning tabiatga ko’rsatadigan ta’sirini ikki guruћga bo’lish 

mumkin. Ulardan biri tirik organizmlarga yoki ularning ayrim vakillariga 

ko’rsatayotgan to’ѓridan – to’ѓri ta’siri bo’lsa, ikkinchisi esa insonning 

atrof – muћitni o’zgartirish kabi salbiy ta’siri ћisoblanadi. Odamlar ќo’riќ 

yerlarni ekinzorlarga aylantirish, botќoќliklarni ќuritish, o’rmonlarni 

kesish va yaylovlarda uzluksiz mol boќish yo’li bilan juda katta maydon-

lardagi o’simliklar ќiyofasini o’zgartirib yuborishi mumkin, bu esa o’z 

navbatida ana shu joylarda yashaydigan ћayvonlar populyasiyalariga ћam 

o’z ta’sirini ko’rsatadi. Shuningdek, ixota daraxtzorlari barpo ќilish, 

sun’iy yaylovlar tashkil etish o’simlikni bir joydan ikkinchi iќlim 

sharotiga ko’chirish bilan ћam o’simliklar ћayotini ancha o’zgartiradilar. 

Insonning tirik organizmlarga ko’rsatayotgan ta’sirini to’rtta guruћga 

ajratish mumkin: 

1. Oziќa va boshќa eћtiyojlarni ќondirish uchun (ovlash, 

baliќchilik, o’rmonlarni kesish, o’tlarni o’rish va shu kabilar) 

tirik organizmlardan foydalanish. 

2. O’simliklarni ko’paytirish (madaniylashtirish) va 

ћayvonlarni ќo’lga o’rgatish. 

3. Aklimitizasiya va introduksiya, ya’ni organizmlarning 

tabiiy arialidan boshќa joylarga ko’chirib olib borish va 

moslashtirish.  



4. Yangi madaniy o’simlik navlari va ћayvon zotlarini 

yaratish. 

Inson tabiatga ko’rsatadigan kuchli ta’siri orќali biotik va abiotik 

sharoitlarni o’zgartiradi. Insonning ana shunday faoliyatlariga suv 

inshootlari ќurilishlari (suv omborlari, gidroelektr stansiyalar), yerning 

meliorativ ћolatini yaxshilash (suѓorish, ќuritish), mineral o’ѓitlar, 

pestisidlar va defolyantlardan foydalanish natijalari kiradi. 

Inson kamida 70 mln yil davomida tarkib topgan tirik dunyo 

manzarasini bir necha o’n yilda o’zgartirib yubordi. Uning tirik 

organizmlarga salbiy ta’siri natijasida yer yuzida ko’plab o’simlik va 

ћayvon turlari yo’ќolib ketdi. Ovchilik bilan intensiv shuѓullanish 

ko’pchilik ћayvon turlarini yo’ќ ќilib yubordi. Masalan, dengiz sigiri 26 

yil davomida butunlay ќirilib ketdi. Bunday misollarni ko’plab keltirish 

mumkin.  

Aћvolning keskinlashganligini ћisobga olib xalќaro tabiatni 

muћofaza ќilish birlashmasi tomonidan «Ќizil kitob» tashkil etildi. Unga 

yo’ќolish arafasidagi yoki noyob o’simlik va ћayvon turlari kiritilgan. 

Chunonchi, Respublikamizda yovvoyi ћayvonlarning 99, parrandalarning 

410, baliќlarning 79 turi mavjud bo’lib, ulardan 32 ћayvon, 41 parranda, 

5 ta baliќ O’zbekiston Respublikasi «Ќizil kitob»iga kiritilgan. Uning 

tarkibidan 400 ta yo’ќolib borayotgan noyob o’simlik turlari ћam o’rin 

olgan. Bu «Ќizil kitob»ning asosiy maќsadi xavf – xatar ostida ќolgan 

ko’pchilik o’simlik va ћayvon turlarini saќlab ќolishdan iboratdir. 

Tabiiy resurslardan oќilona foydalanmaslik u yoki bu regionning 

iќlim sharoitini o’zgartirib, uning fauna va florasiga tiklab bo’lmaydigan 

darajada zarar keltirish mumkin. 



Buning yaќќol misoli Orol dengizi muammosidir. Markaziy Osiyo 

suv resurslaridan rejasiz va o’ylamasdan foydalanish ћozirgi kunda Orol 

dengizi suvining kamayishi, ћajmining keskin ќisќarishiga olib keldiki, 

bu Orol atrofidagi ekologik sharoitni o’ta oѓirlashtirdi. 

Insonning tabiatga ko’rsatgan ta’siri borgan sari ortib bormoќda. 80-

yillarda o’tkazilgan aerokosmik ma’lumotlarga ko’ra, Yer yuzida inson 

tegmagan yer maydoni 38 mln km
2
 (yoki 28%) ni tashkil etadi. Tex-

nikaning rivojlanishi insonning tabiatga ko’rsatgan salbiy ta’sirini, 

ayniќsa, kuchaytirmokda. Yer yuzidagi yashil o’rmonlarda kishilar 

tomonidan ћosil ќilingan ko’p miќdordagi yashil teshiklar ozon 

ќavatidagi teshiklarga nisbatan ћam xavfliroќdir. 

Yer yuzidagi ekologik krizisning chuќurlashib borishiga rivojlana-

yotgan mamlakatlar ћam o’z ta’sirlarini kuchaytirmoќdalar. Ular sanoat 

tarmoќlarini rivojlantiraman deb, o’zlarining tabiatlarini buzmoќdalar. 

Tashќi muћitning stabilligida, ya’ni uning muvozanatini ushlab tu-

rishda dunyo okeani va buzilmagan yer yuzining tabiiy ekosistemalari 

asosiy rol o’ynaydi. 

Yer yuzidagi ana shunday tabiiy ekosistemalarga Shimoliy yarim-

sharda Kanada va Rossiyaning ekosistemalari kirsa, Janubiy yarim sharda 

esa Braziliya, Afrika ekvatori ћamda Avstraliya kiradi. Biosferaning doi-

miylik xususiyatini ushlab turishda Amazonka daryosi atrofida joylash-

gan ko’p maћsuldor, namlik tropik o’rmonlar, ayniќsa, muћim aћamiyat 

kasb etadi. 

Yer yuzida ћozirgi kunda kishilar tomonidan band ќilingan yerlar 25 

mln km
2
 ni, ya’ni ќuruќlikning 1/6 ќismini tashkil etadi. Shundan 10 mln 

km
2
 ni shaћarlar, posyolkalar, ќurilishlar, kommunikasiyalar, poligonlar, 



toѓ kon zavodlari joylashgan landshaftlar egallagan bo’lsa, ќolgan 15 mln 

km
2
 yerlar agrosenozlar va ћaydaladigan yerlarni tashkil ќiladi. Chorva 

mollari uchun ajratilgan yerlar 25 mln km
2
 ga yaќin. Demak, ћozir 

insonning to’ѓridan-to’ѓri nazorati ostida 50 mln km
2
 yer mavjud. 

        1- jadval  

Yer yuzining landshaft xo’jalik tizimi 

Yer kategoriyasi 
Dunyo bo’yicha 

Mln ga Foiz ћisobida 

Ќishloќ xo’jalik yerlari: 3218 21,6 

Shundan: 

Ћaydaladigan yerlar 

 

1518 

 

10,2 

O’rmon, butazorlar 4550 30,5 

O’rmon o’simlik landshaftlari 1132 7,6 

Botќoќlikdagi va suv ostidagi 

yerlar 
1030 6,9 

Ќurilish, yo’llar va ochiќ yerlar bi-

lan band bo’lgan yerlar 

 

980 

 

6,6 

Cho’llar 2270 15,2 

Boshќa turli xildagi yerlar 1720 11,6 

Jami 14900 100,0 

Yer yuzasiga ko’rsatilayotgan antropogen ta’sir beniћoya katta. Agar 

atmosferaga bir yilda bir mln tonnaga yaќin zararli moddalar (SO2 siz) 

ajratib turilsa, Gidrosferaga 15 mln tonnaga yaќin ifloslantiruvchi 

moddalar tashlanadi. Yer yuzasi esa 85 mln tonnaga yaќin antropogen 

chiќindilar bilan ifloslanadi. Ba’zi bir ma’lumotlarga ќaraganda 90 

yillarda bu ko’rsatkich 1500 km
3
 dan oshgan. Yer yuzasi aћolisining ћar 



bir jon boshiga o’rta ћisobda bir yilda 1,2 tonna ishlab chiќarish 

chiќindilari va 14 tonnaga yaќin xom ashyoni ќayta ishlash chiќindilari 

to’ѓri keladi. 

Biroќ, inson uchun bu chiќindilar orasida eng xavflisi toksik mod-

dalar bo’lib, ular ichimlik suvlar, oziќ-ovќat moddalar ћamda inson va 

ћayvonlar uchun oziќa ћisoblangan o’simliklarni zaћarlaydi. Ana shun-

day toksik moddalarga birinchi navbatda oѓir metal birikmalari, ba’zi bir 

neft chiќindilari (polisiklik aromatik uglevodorodlar (PAU), dioksinlar 

shaklidagi birikmalar, ћamda ћar xil sintetik zaћarlar - biosidlar kiradi. 

Bundan tashќari ularga jangovar zaћarlovchi moddalar ћam kiradi (OV). 

Biosfera va tuproќning ifloslanishi ko’pchilik foydali ћasharotlar, 

baliќlar, ќushlar va boshќa xil ћayvon populyasiyalarining o’lib ketishiga 

sabab bo’lmoќda. Butun dunyo soѓliќni saќlash tashkilotining 

ma’lumotlariga ќaraganda ћar yili 2 mln ga yaќin kishilar pestisidlar bilan 

zaћarlanmoќda va 40 mingga yaќin kishi ћayot bilan vidolashmoќda. 

Zamon talabidan kelib chiќќan ћolda ћozirgi kunda ќishloќ xo’jalik 

ekinlari zararkunandalariga ќarshi biologik usullarni ќo’llashni keng joriy 

ќilish lozim. 

Tashќi muћitni zaћarlaydigan muћim moddalardan biri bu - diok-

sinlardir. Bularning ta’siri ko’p vaќtgacha, jumladan odam organizmida 

bir yilgacha saќlanib ќoladi. Ko’mir va axlatlarning yonishi, avtomobil 

dvigatellarining ishlashlari natijasida ћam zaћarli dioksinlar ajralib 

chiќadi. 

 

Muћokama savollari 

 



1. Tashќi muћitdan organizmlar nima oladi va ular o’z navbatida 

tashќi muћitga ќanday ta’sir ko’rsatadilar? 

2. Ekologik omillar deganda nimani tushunasiz? 

3. Biotik, abiotik va antropgoyen omillarni tushuntiring. 

4. Tolerantlik nima? Unga misollar keltiring. 

5. Yu.Libixning minimum ќonunini tushuntiring. 

6. Biotik omillar va ularning organizm uchun aћamiyati nimadan 

iborat? 

7. Tabiiy sharoitda organizmlarning bir-biriga ko’rsatadigan turli 

xil ta’sirlariga misollar keltiring. 

8. Antropogen omillar va ularning biosferaga ta’siri nimalardan 

iborat? 

 

 



 


